
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

"Воинскöй мог да военнöй служба йылысь" 

Федеральнöй оланпаслöн 25 статьяö вежсьöм пыртöм йылысь

 Коми Республикаса Государственнöй Сöветлöн 

законодательнöй водзмöстчöм йылысь

Россия Федерацияса Оланподувлöн 104 статья серти, Россия Федерациялöн Федеральнöй Собраниеса Государственнöй Думалöн Регламентса 103, 104 статьяясö мыджсьöмöн Коми Республикаса Государственнöй Сöвет шуис:

1. Пыртны Россия Федерациялöн Федеральнöй Собраниеса Государственнöй Думаö законодательнöй водзмöстчöм серти "Воинскöй мог да военнöй служба йылысь" Федеральнöй оланпаслöн 25 статьяö вежсьöм пыртöм йылысь" федеральнöй оланпас бала (содтыссьö).

2.  Мöдöдны тайö Шуöмсö да "Воинскöй мог да военнöй служба йылысь" Федеральнöй оланпаслöн 25 статьö вежсьöм пыртöм йылысь" федеральнöй оланпас бала Россия Федерациялöн Федеральнöй Собраниеса Государственнöй Думаö, Федерация Сöветö, Федерация Сöветлöн членъяслы – Коми Республикаöс петкöдлысьяслы, Коми Республикасянь Россия Федерацияын Федеральнöй Собраниелöн Государственнöй Думаса депутатлы, Россия Федерацияса субъектъяслöн государственнöй власьтлöн оланпас пыртысь (бöрйöм) органъяслы.

3. Вöзйыны Россия Федерацияса субъектъяслöн государственнöй власьт законодательнöй (бöрйöм) органъяслы ошкыны Коми Республикаса Государственнöй Сöветлысь тайö законодательнöй водзмöстчöмсö. 

4. Индыны Россия Федерацияса Федеральнöй Собраниелöн Государственнöй Думаö индöм федеральнöй оланпас бала видлалiгöн Коми Республикаса Государственнöй Сöветöс официальнöя петкöдлысьöн Коми Республикаса Государственнöй Сöветлöн законодательство да меставывса асвеськöдлöм кузя комитетöн веськöдлысь Людмила Васильевна Завьяловаöс.

5. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса Веськöдлысь                                   И.Е.Кулаков 

Сыктывкар

2005 вося март 23 лун

III-5/51 №



Коми Республикаса 

Государственнöй Сöветлöн

2005 во март 23 лунся III-5/51 №-а Шуöм дорö

содтöд

Пыртöма 

Коми Республикаса 

Государственнöй Сöветöн

Бала

РОССИЯ ФЕДЕРАЦИЯ

ФЕДЕРАЛЬНÖЙ ОЛАНПАС

"Воинскöй мог да военнöй служба йылысь" 

Федеральнöй оланпаслöн 25 статьяö вежсьöм пыртöм йылысь

1 статья

Пыртны "Воинскöй мог да военнöй служба йылысь" 1998 во март 28 лунся 53-ФЗ №-а Федеральнöй оланпаслöн 25 статьяö (Россия Федерацияса законодательстволöн собрание, 1998, 13 №, 1475 ст.; 30 №, 3613 ст.; 2000, 33 №, 3348 ст.; 46 №, 4537 ст.; 2001, 7 №, 620 ст.; 7 №, 621 ст.; 30 №, 3061 ст.; 2002, 7 №, 631 ст.; 21 №, 1919 ст.; 26 №, 2521 ст.; 30 №, 3029 ст.; 30 №, 3030 ст.; 30 №, 3033 ст.; 2003, 1 №, 1 ст.; 8 №, 709 ст.; 27 №, (1 юкöн), 2700 ст.; 46 № (1 юкöн), 4437 ст.; 2004, 8 №, 600 ст.; 17 №, 1587 ст.; 18 №, 1687 ст.; 25 №, 2484 ст.; 27 №, 2711 ст.; 35 №, 3607 ст.; 49 №, 4848 ст.) татшöм вежсьöм:  

1 пунктса "а" подпунктын "ноябр" кыв вежны "октябр" кывйöн.

2 статья

Тайö Федеральнöй оланпасыс вынсялö сiйöс официальнöя йöзöдан лунсянь.

Россия Федерацияса Президент                                                       В.Путин

Москва, Кремль

"Воинскöй мог да 

военнöй служба йылысь"

Федеральнöй оланпаслöн 25 статьяö 

вежсьöм пыртöм йылысь" 

федеральнöй оланпас бала дорö 

содтöд

"Воинскöй мог да военнöй служба йылысь" 

Федеральнöй оланпаслöн 25 статьяö вежсьöм пыртöм йылысь" 

федеральнöй оланпас бала дорö

ГÖГÖРВОÖДАНА ГИЖÖД

Сетöм баласö лöсьöдöма гражданаöс военнöй служба вылö призывайтöмкöд йитчöм мероприятиеяс дасьтiгöн да нуöдiгöн "Воинскöй мог да военнöй служба йылысь" Федеральнöй оланпас збыльмöдан збыльвывса кывкöртöдъяс подув вылын. 

Гражданаöс военнöй служба вылö призывайтöмкöд йитчöм мероприятиеяс дасьтöм да нуöдöм тöд вылö босьтöмöн да öнiя кадö призывайтысьясöн Россия Федерацияса Вооружитöм Вынъяс комплектуйтöмын сьöкыд ситуация артыштöмöн оланпас балаöн пыртсьö "Воинскöй мог да военнöй служба йылысь" Федеральнöй оланпаслöн 25 статьяö вежсьöм.  

2005 вося январ 1 лунсянь "Воинскöй мог да военнöй служба йылысь" Федеральнöй оланпаслöн 25 статьяын 1 пунктса "а" подпункт серти да Генеральнöй штабса 2004 во август 24 лунся 4/5/3084 №-а директива серти сöмын Россия Федерацияса кык субъектын (Коми Республика да Ненецкöй автономнöй округ) гражданаöс военнöй служба вылö кутасны призывайтны вонас öтчыдысь ноябр 1 лунсянь декабр 31 лунöдз.

Тайö законодательнöй нормаыс петкöдлö, мый Ылi Войвыв условиеясын öтчыд вонас призывайтан кадколастсö, кор колö нуöдны призывсö (2 тöлыссянь 3 тöлысьöдз), колö ыдждöдны. Улынджык вайöдöм аргументъясыс эскöдöны, мый Коми Республикаын гражданаöс военнöй служба вылö колö призывайтны вонас öтчыдысь куим тöлысь чöж сы вöсна, мый:

1) призывайтны кутасны öтчыдысь вонас, кык пöв содас уджыс призывайтчан гражданаöс медицина боксянь видлалöм да призывайтан комиссия пыр лэдзöм вылö;

2)  быть колö артыштны Коми Республикалысь да Коми Республикаса республиканскöй сборнöй пунктлысь география серти инсö (водзö – РСП):

призывайтчысьяслöн РСП-ö воан шöркодь кад – öти сутки;

призывайтчысьяслöн РСП-ын олан шöркодь кад – куим сутки;

призывайтысьясöс служитан местаö вайöдан шöркодь кад – куим сутки;

3) РСП пыр суткинас мунö 65 морт, öттшöтш РСП-ын вермöны овны 200 морт;
4) государственнöй праздник дырйи (ноябр 4 лунö) призывайтчысьясöс туйын либö РСП-ын видзöм дугöдöм йылысь нормативно-правовöй документъяслöн тшöктöм серти чинö мöдöдан лунъясыс 2 вежон вылö;

5) мöдöдан кадколастö РСП-ын содас кö уджыс, ковмас ыдждöны РСП-лысь недыр кадся штат, мый, ас кадö, содтас федеральнöй бюджетысь командировкаяс вылö рöскод. 
"Воинскöй мог да военнöй служба йылысь" Федеральнöй оланпасö вöзйöм вежсьöмъяс да содтöдъяс пыртöма сы могысь, медым граждана вермисны збыльмöдны воинскöй мог, сы лыдын военнöй служба вылö призывайтчöм.    
"Воинскöй мог да 

военнöй служба йылысь"

Федеральнöй оланпаслöн 25 статьяö 

вежсьöм пыртöм йылысь" 

федеральнöй оланпас бала дорö 

содтöд

"Воинскöй мог да военнöй служба йылысь" 

Федеральнöй оланпаслöн 25 статьяö вежсьöм пыртöм йылысь" 

федеральнöй оланпас бала

СЬÖМ ДА ЭКОНОМИКА БОКСЯНЬ ПОДУЛАЛöМ

"Воинскöй мог да военнöй служба йылысь" Федеральнöй оланпаслöн 25 статьяö вежсьöм пыртöм йылысь" федеральнöй оланпас бала примитöм корас 2005 во вылö федеральнöй бюджет тшöт весьтö содтöд рöскод татшöм рöштшöт серти:

(сюрс шайт)


Рöскод
2 тöлысь вылö рöштшöтöн
3 тöлысь вылö рöштшöтöн
торъялöм (+,-)

1.
Гражданалы шöр удждон (ШУ) сетöм
248
248
0

2.
Гражданскöй медицина учреждениеясысь корöм врач-специалистъяслы ШУ мынтöм
822
1233
+411

3.
Гражданскöй медицина учреждениеясысь корöм медицинскöй сестраяслы ШУ мынтöм вылö рöскод
277
416
+139

4.
Техническöй работникъяслы ШУ мынтöм вылö рöскод
132
198
+66

5.
Военнöй служба вылö призывайтчöм йылысь юалöмъяс решитöм могысь гражданалы медицина боксянь видлалан кадколастö оланiн медалöмысь рöскод вештöм
1495
1495
0

6.
Военнöй служба вылö призывайтчöм йылысь юалöмъяс решитöм могысь гражданалы медицина боксянь видлалан кадколастö оланiнсянь да бöр туйысь рöскод вештöм
1740
1740
0

7.
Военнöй служба вылö призывайтчöм йылысь юалöмъяс решитöм могысь гражданалы медицина боксянь видлалан кадколастö командировкаясысь рöскод вештöм
1240
1240
0

8.
Врач-специалистъяслы оланiн медалöмысь рöскод вештöм 
156
234
+78

9.
Врач-специалистъяслы  мöд местаö да бöр туйысь рöскод вештöм
29
43
+14

10.
Врач-специалистъяслы командировкаясысь рöскод вештöм 
13
20
+7

11.
Медсестраяслы оланiн медалöмысь рöскод вештöм
52
78
+26

12.
Медсестраяслы мöд местаö да бöр туйысь рöскод вештöм 
55
82
+27

13.
Техническöй работникъяслы командировкаясысь рöскод вештöм
13
20
+7

14.
Техническöй работникъяслы оланiн медалöмысь рöскод вештöм
43
65
+22

15.
Техническöй работникъяслы мöд местаö да бöр туйысь рöскод вештöм 
32
48
+16

16.
Типографскöй да канцелярскöй рöскод
31
47
+16

17.
Гражданалы юöртöм да найöс корöм вылö рöскод
83
125
+42

18.
Пошта рöскод
295
443
+148

19.
Государственнöй дактолоскопическöй быть пасйöм вылö рöскод
76
114
+38


Ставыс Коми Республика пасьта
6 832
7 889
+1 057

Ненецкöй автономнöй округын призывнöй мероприятиеяс вылö кадколаст ыдждöдiгöн рöскод оз вежсьы.

Федеральнöй оланпаслöн 25 статьяö 

вежсьöм пыртöм йылысь" 

федеральнöй оланпас бала дорö 

содтöд

"Воинскöй мог да военнöй служба йылысь" 

Федеральнöй оланпаслöн 25 статьяö вежсьöм пыртöм йылысь" 

федеральнöй оланпас бала примитöмкöд йитöдын вынтöмöн лыддян, дугöдлан, вежлалан, содталан либö примитан федеральнöй законодательство акт

ЛЫДДЬÖГ 

"Воинскöй мог да военнöй служба йылысь" Федеральнöй оланпаслöн 25 статьяö вежсьöм пыртöм йылысь" федеральнöй оланпас бала примитöм оз кор федеральнöй законодательствоса актъяс вынтöмöн лыддьöм, дугöдöм, вежлалöм либö примитöм.  

исп. Исакова

7 329 пас

